REPUBLIKA E SHQIPERISE
PROKURORIA E I:ERGJITHSEIME
PROKURORI PERGJITHSHEM

URDHER
Nr./%, Date /9. 06. 2014

“PE_B MIRATIMIN E )
RREGULLAVE MBI ETIKEN DHE SJELLJEN E PROKUROREVE”

Me synim, normimin e rregullave mbi etikén dhe sjelljen e prokuroréve, pér t& siguruar dhe
garantuar profesionalizém, pavarési, paanshméri, ndershméri, integritet dhe korrektési né
ushtrimin me efigensé t&€ funksioneve Kushtetuese e ligjore né interes té publikut e shogérisé
dhe né& emér té€ shtetit, pér t&€ parandaluar dhe ndéshkuar ¢do veprim e sjellje korruptive té tyre,
si dhe,

Pér té pérmirésuar dhe rritur marrédhéniet institucionale dhe ndérinstitucionale me subjektet e
tjeré t€ procedimit penal, me institucione dhe organizata kombétare e ndérkombétare, duke
shmangur konfliktin e interesit dhe ruajtur sekretin profesional, né interes t&€ drejtésisé penale
dhe rritjes s& besimit t&€ publikut te organi i prokurorisé;

66 399

Né mbéshtetje, t€ nenin 8, pika 2, germa “gj” e vijues t& ligjit nr.8737, daté 12. 02. 2001 “Pér
organizimin dhe funksionimin e Prokurorisé né Republikén e Shqipérisé”, (i ndryshuar),

URDHEROUJ:
1. Miratimin e “Rregullave mbi etikén dhe sjelljen e prokuroréve” bashkélidhur.
2. Pér zbatimin e kétij urdhéri ngarkohen gjithé prokurorét dhe drejtuesit e Prokurorive té té
gjith€ niveleve. Pér t& ndjekur dhe kontrolluar zbatimin e tij ngarkohet prokurori-Inspektor i

Etikés dhe Drejtoria e Inspektimit dhe Burimeve Njerézore t€ Prokurorisé s& Pérgjithshme.

3. Ky urdhér hyn né fuqi menjéheré.

PARATHENIE

Rregullat mbi etikén dhe sjelljen e prokuroréve, (né vijim Rregullat) synojné t€ krijojné, ruajné
dhe forcojné rregullat e sjelljes, si dhe t€ rrisin efikasitetin e t€ gjithé prokuroréve n€ ushtrimin e
funksioneve Kushtetuese dhe ligjore, pér llogari t€ shogérisé, né interes t€ publikut dhe n€ emér
té shtetit, si pjes€ e sistemit t€ drejtésisé penale dhe shtetit t€ sé€ drejt€s. Rregullat pérkrahin
zbatimin e standardeve t€ larta t€ sjelljes profesionale t& prokuroréve té gjithé niveleve, né
pérshtatje me sjelljen e duhur né zyré, n€ gjykaté dhe jashté zyrés s€ tyre, si edhe pér forcimin e
dinjitetit, pavarésisé dhe integritetit profesional e personal t€ tyre.

Rregullat shérbejné si udhézues pér t€ gjithé prokurorét dhe kandidatét pér prokuror né€ vend,
pér t€ rritur ndérgjegjésimin, pérgjegjshmérin€ dhe efikasitetin né ushtrimin e funksioneve té
tyre.

Rregullat, plotésojné kuadrin e akteve normative t€ nxjerra pér prokurorét, me synim rritjen e
transparencés dhe besimit t&€ publikut ndaj prokuroréve.

BAZA LIGJORE

- Kushtetuta e Republikés s¢ Shqipéris€, nenet 148, 116, 118 e vijues t€ saj;

- Kodi i Procedurés Penale i Republikés s€ Shqipéris€, miratuar me ligjin nr.7905, daté
21.03.1995 (i ndryshuar), nenet 24, 25 ¢ vijues t¢ tij;

- Ligji nr.8737, dat¢ 12.02.2001 “Pér organizimin dhe funksionimin e Prokuroris¢ né
Republikén e Shqipéris€” (i ndryshuar), neni 8, pika 2 gérma “gj”, e vijues té tij;

- Ligji nr.8331, daté 21.04.1998 “Pér Ekzekutimin e vendimeve penale” (i ndryshuar), nenet 9,
12, 13 e vijues té tij;

- Ligji nr.8677, daté 2.11.2000 “Pér organizimin dhe funksionimin e policisé gjyqésore” (i
ndryshuar), neni 4, e vijues té tij;

- Rekomandimet Rec (2000), 19 “Mbi rolin e prokuroris€é né sistemin e drejt€sis€ penale”
(Adaptuar nga Komiteti i Ministrave t€ Ké&shillit t&€ Europés me 6 Qershor 2000), paragrafét 4 e
10 té tyre;

- Udhézimet Europiane “Mbi etikén dhe sjelljen e prokuroréve”, miratuar nga Konferenca e 6-té
e Prokuroréve té Pérgjithshém t€ Europés (Budapes 29-31 Maj 2005), “Udhézimet e
Budapestit”;

KREU I
DISPOZITA TE PERGJITHSHME

Neni 1
Qéllimi

1. Rregullat pércaktojné parimet, normat dhe udhézimet e etikés dhe t& sjelljes s¢ prokuroréve
pér té siguruar dhe garantuar profesionaliz€m, pavarési, paanshméri, ndershméri, integritet dhe
korrektési né ushtrimin e funksioneve t€ tyre, pér t€ pérmirésuar dhe rritur marrédhéniet
institucionale dhe ndérinstitucionale me subjektet e tjeré t€ procedimit penal, me institucione
dhe organizata kombétare e ndérkombétare, duke shmangur konfliktin e interesit dhe ruajtur
sekretin profesional, né interes t& drejté€sisé penale dhe rritjes s€ besimit t&€ publikut te organi i
prokurorisé.

Neni 2
Fusha e veprimit

1. Rregullat jané t€ detyrueshme pér t’u zbatuar nga prokurorét e prokurorive t€ tre niveleve dhe
nga magjistratét kandidat pér prokuror né periudhén e stazhit profesional né prokurori.

PJESA E PARE
RREGULLA TE PERGJITHSHME

Neni 3

Parimet themelore

1. Prokurorét né ¢do kohé dhe né té gjitha rrethanat, duhet qé:

a) T€ kryejné detyrat e tyre, né¢ zbatim t€ Kushtetut€s, marréveshjeve ndérkombétare té
ratifikuara, ligjeve dhe akteve nénligjore né fuqi;

b) T¢€ ruajné dinjitetin dhe nderin e profesionit té tyre, duke konsideruar se po veprojné né¢ emér
té shtetit, shoqérisé dhe interesit publik;

c) Té pé&rmbushin funksionet e tyre, duke ruajtur standartet mé té larta profesionale, t&
integritetit dhe kujdesit, si dhe duke vepruar, me ndershméri, drejtési, pérkushtim dhe né kohén
¢ duhur;

¢) Té forcojné shtetin e sé drejtés, duke respektuar, mbrojtur dhe garantuar dinjitetin njerézor
dhe t€ drejtat e njeriut, si dhe duke shmangur ¢do formé diskriminimi;

d) T¢ respektojné parimet e procedimit t€ drejté, t€ barabarté e té rregullt ligjor, né mbrojtje t&
drejtave, interesave dhe lirive t€ ligjshme, té€ démtuarve dhe déshmitaréve, ashtu dhe t&
dyshuarve, personave nén hetim, pandehurve dhe té dénuarve;

dh) Té€ pérpigen té pércaktojné njé ekuilibér midis interesave t€ pérgjithshme té shoqérisé dhe té
drejtave té individéve;

e) Té demonstrojné cilési dhe karakter t€ larté moral, t€ jené té kualifikuar ligjérisht e t€ trajnuar
dhe t€ ndérgjegjshém né ¢do kohé pér detyrat e tyre né ruajtjen e reputacionit t€ prokurorisé;

€) Té€ jené dhe té tregohen objektiv, t€ pavarur, t&€ paanshém, t€ shmangin ¢do papajtueshméri
me funksionin e tij, t€ ndérgjegjshém pér detyrimet etike e profesionale dhe t€ veprojné né até
ményré g€ t€ nxisin besimin e publikut n€ dinjitetin, integritetin dhe ndershmériné e tyre;

f) Té déshmojné respekt dhe té tregojné kujdes pér t€ mos dhéné publikisht mendime personale
rreth gjyqtaréve, déshmitaréve apo t€ pandehurve, pérve¢ atyre mendimeve qé lidhen me
zbatimin e ligjit nga ana e tyre.

PJESA E DYTE
PAVARESIA, PAANESIA

Neni 4
Pavarésia

1. Prokurorét n€ ushtrimin me pavarési té funksioneve apo detyrave té tyre, duhet qé:

a) T€ ushtrojné funksionet e tyre, mbi bazén e vlerésimit t&€ sakté t& fakteve, né pérputhje me
kuptimin dhe zbatimin e drejté t€ ligjit dhe t& cliruar ¢do ndikim i panevojshém ose influencé e
jashtme;

b) Té shmangin ¢do pérpjekje t€ parregullt apo t€ paligjshme qé mund té ndikojé ose manipulojé
vlerésimet dhe vendimarrjen e tyre;

c) Té mos kérkojné apo pranojné, pérfitime ose avantazhe materiale apo jomateriale, pér vete,
familjarét e tyre, persona t€ tret€ apo institucione, interesa t€ lidhura drejtpérdrejt ose t& térthorté
me rezultatin e procedimit apo ¢€shtjes qé ata kané n€ ndjekje;

¢) T€ mos zhvillojné veprimtari ekonomike, pérfshiré ¢do lloj pune apo biznesi pér té pérfituar
interesa materiale ose jomateriale, g€ mund té ndikojné né pavar€sin€ e tyre, ose q¢ mund té
krijojné pérshtypjen e pérdorimit t&€ detyrés pér interesat e tyre ose personave té tjeré, si dhe nuk
duhet t€ anétarésohen né€ organizata shoqgérore, té€ cilat krijojn€ dyshimin se kompromentojné
figurén e prokurorit apo jané t€ papajtueshme me funksionin e tij;

d) Té mos ndikohen nga interesat e grupeve té caktuara dhe nga presionet e mediave dhe t&
publikut;

dh) T€ respektojné t€ drejtat e t€ gjithé personave pér t€ gené t&€ barabarté pérpara ligjit dhe té
shmangin diskriminimin e ¢do personi pér arsye té tilla si: seksi, rrace, ngjyre, gjuhe, feje, bindje
politike apo bindje té tjera, orientimi seksual, origjine shogérore apo kombétare, lidhje me njé
pakicé kombétare, pasurie, lindjeje, shéndetésore apo ndon;jé statusi tjetér,

e) T€ mos lejojné g€ emri dhe reputacioni i tyre t€ pérdoret nga persona té tjeré pér qéllime
pérfitimesh t& padrejta;

Neni 5
Paanésia

1. Prokurorét n€ ushtrimin me paanshméri t€ funksioneve apo detyrave té tyre, duhet qé:

a) T€ mos lejojné qé 1 dyshuari, personi nén hetim apo i pandehuri t€ béhet objekt dhune,
presioni apo torture, sidomos pér ti detyruar t€ fajésojné vetén apo t€ shpallen fajtor mbi
shpjegime té marra né kundérshtim me ligjin;

b) Té respektojné té drejtat e té gjithé personave pér t€ gené té barabarté pérpara ligjit dhe té
veprojné me objektivitet e paanshméri, duke shmangur ¢do diskriminim dhe paragjykim né
lidhje me pérkatésiné politike, etnike, sociale, kulturore, fetare ose gjinore, orientimi seksual,
moshén, statusin, paaftésiné fizike apo mendore;

c) T€ jené t€ paanshém - t& duken qé& jané€ - dhe té perceptohen té till€ nga opinioni publik;

¢) T¢ respektojné parimin e prezumimit t&€ pafajésisé dhe t€ drejtat e personit nén hetim dhe té
pandehurit né procedim penal;

d) T€ tejkalojné paragjykimet kulturore q€¢ mund té ndikojné né kuptimin dhe vlerésimin e
fakteve, si dhe interpretimin apo zbatimin e ligjeve;

dh) T€ jené toleranté¢ dhe t€ hapur edhe pér diskutime dhe zgjidhje t€ ofruara né€ ményré té
ligjshme dhe t€ marrin parasysh piképamjet, interesat ligjore, jetén private dhe shqetésime té
tjera t€ personave q¢€ i kané kontaktuar;

e) T€ mos japin shérbim ligjor, pérvec¢ rasteve t&€ mbrojtjes s€¢ t&€ drejtave vetjake/personale,
familjaréve apo té aférmve té tyre.

PJESA E TRETE
SJELLJA PROFESIONALE

Neni 6
Profesionalizmi

1. Prokurorét né ményré qé€ t€ ruajné€ njé nivel té lart€ profesional né ushtrimin e kompetencave
té tyre, duhet té jené€ t€ miré informuar, t€ trajnuar dhe né té njéjtin hap me zhvillimet ligjore dhe
shogérore pérkatése.

2. Ata duhet t€ zhvillojné aftésité profesionale, duke u azhornuar me ndryshimet ligjore né
fushén penale, duke ndjekur jurispondencén gjyqésore shqiptare dhe ndérkombétare, duke

thelluar njohurité né strukturat ku ushtrojné funksionet dhe duke marré pjesé né kurse/trajnime
profesionale.

Neni 7
Kompetencat

1. Prokurorét né ushtrimin e kompetencave e tyre me standartet profesionale mé té larta, né té
gjithé kohén, duhet qé:

a) T€ veprojné me kompetencé dhe pérkushtim, n€ ushtrimin e funksioneve t€ tyre me drejtési,
paanési dhe objektivitet, duke respektuar dispozitat ligjore, n€ ményré t€ pavarur dhe duke marré
parasysh né radhé t€ paré interesin publik;

b) Té¢ tregojné durim, mirésjellje dhe korrektési né kryerjen e detyrés pa vonesa, duke ruajtur
gjithmoné sjelljen e duhur, dhe duke shmangur konflikte g€ mund té shkaktojné dyshime pér
paragjykim, munges¢ aft€sie apo pérgatitje;

c) Té procedojné me vendosméri dhe t€ vendosin mbi bazén e provave pértej ¢do dyshimi té
arsyeshém dhe né bazg té ligjit;

¢) Té€ shqyrtojné provat e propozuara pér té€ paré nése jan€ marré né ményreé té ligjshme;

d) T€ kundérshtojné, ndaj cilitdo, pérdorimin e provave t€ cilat besohet t€ jené marré me ané t&
metodave té paligjshme, t€ cilat pérbé&jné shkelje t& rénda t€ t€ drejtave t€ dyshuarve, personave
nén hetim apo té pandehurve;

dh) T¢ sigurojné qé jané kryer veprimet dhe jané marré masat e duhura ndaj personave
pérgjegj€s né marrjen e provave me pérdorim t€ metodave té paligjshme;

e) T¢ respektojné parimin e barazis€ s€ paléve, n€ ményré t€ vegant€, duke njohur té akuzuarin
apo mbrojtjen e tij me provat né pérputhje me ligjin dhe parimin e procedimi té drejt€ dhe t&
rregullt ligjor;

¢) T€ garantojné qé€ jané kryer ose jané€ duke u kryer t€ gjithé hetimet e mundshme apo t&€
domosdoshme, para marrjes sé€ vendimit pérfundimtar lidhur me procedimin, ose para se té
merren vendime té€ tjera g€ mund t€ ndikojné rrjedhén e zgjidhjes ligjore té procedimit/céshtjes;
f) Té shikojné t&€ gjithé rrethanat pérkatése té€ njé ¢eshtje, duke pérfshiré ato qé¢ kané t& b&jné me
té dyshuarin, pavarésisht se ato mé voné mund té jené n€ avantazh apo disavantazh té tij;

g) T¢€ mosfillojné procedimet ose edhe nése kané filluar t€ pushojé akuzén ose ¢€shtjen kur njé
hetim i paanshém tregon qé akuza €sht€ e pabazuar, sipas rasteve té parashikuar né ligj, duke
siguruar transparenc€ né€ ushtrimin e vendimarrjes tyre, si dhe duke arsyetuar shkaqget né rastet
kur éshté vendosur mosfillimi procedimit, pezullumi i hetimit apo pushimi i akuz€s dhe/ose
cEshtjes;

gj) T€ mbéshtesin parimin e njé procedimi dhe gjykimi t&€ drejt€, si¢c &shté pércaktuar né
Kushtetuté', né¢ KEDNJ?, dhe né ligj’;

h) T¢ kérkojné qé t&€ garantohet se, sistemi i drejtésisé penale vepron né ményrén mé t€ shpe;jté
té mundshme, né pérputhje me interesat e drejtésisé;

Neni 8
Ndershméri dhe drejtési

1. Prokurorét né garantimin e njé€ procedimi t€ ndershém dhe t¢ drejté, duhet qé:

a) Ti sigurojné gjykatés t& gjitha t&¢ dhénat dhe provat e mbledhura edhe kur ato jané né favor
apo disfavor t€ akuzés ose t€ akuzuarit;

b) Té trajtojn€ né ményrén e duhur t€ gjitha céshtjet, por me prioritet ¢éshtjet me té
paraburgosur, ndaj t€ miturve dhe grave;

! Shih, nenin 42 t& Kushtetutés;
? Shih, nenin 6 t& KEDNTJ;
3 Shih, nenin 1 e vijues t&€ K.Pr.Penale;

c¢) Té kujdesen - brenda kompetencés sé tyre - q€ subjektet e procedimeve penale t€ informohen
saktésisht pér rolin e tyre né proces dhe té drejtat e tyre;

¢) T€ ruajné sekretin e hetimeve dhe t€ administrojné informacionin konfidencial ose t€ marré
me mirébesim;

d) Té tregojné sjellje dhe gqéndrim korrekt, edhe jashté sferés sé tyre profesionale, pér t€ mos
shkaktuar dyshim pér ndershmériné e tyre profesionale;

Neni 9
Ruajtja e sekretit profesional

1. Prokurorét pér ruajtjen e sekretit hetimore duhet qé:

a) Té mos pérdorin informacionet sekret apo konfidencial qé disponojné pér shkak t& detyrés,
pér interesin e tij personal apo t&€ personave té tjeré, pérvecse kur ligji parashikon ndryshe né
ligj;

d) Té mos i jepin t€ tjeréve dhe/ose t€ mos marrin prej kolegéve informacione né lidhje me njé
hetim, pérvegse kur kjo €shté pjesé e punés sé tyre, pér t€ ndihmuar hetimin ose kur zbulimi i
informacionit €shté i autorizuar me ligj;

c¢) Té tregojné diskrecion maksimal n€ administrimin e informacionit q€ lidhet me t€ démtuarit,
déshmitarét apo té akuzuarit, duke mos i dhéné akses askujt n€ kété informacion, pérvecse kur
&shté parashikuar ndryshe né ligj.

Neni 10
Integriteti dhe korrektésia

1. Prokurorét pér ushtrimin e funksioneve me integritet dhe korrektési, né ¢do kohé&, duhet qé:
a) T¢€ pérdorin mjetet ligjore q€ i ofron pozicioni i punés né pérputhje me destinacionin e tyre
institucional dhe té tregojé kujdes né pérdorimin tyre;

b) T€ mos pérdorin pér géllime personale prova, sende té sekuestruara ose té konfiskuara pa
kaluar né pronési t€ organit t€ prokurorisé sipas ligjit. Ata nuk mund t€ blejné nga organe
shtet€rore apo né€ ankand kéto sende dhe/ose t&€ tjera objekt sekuestrimi ose konfiskimi né
procedimin penal apo né procedimin civil qé€ lidhet me procedimin penal t€ ndjekur prej tyre ose
¢do procedim tjetér né té cilin prokurori €shté palé, pérvecse kur Eshté bashképronar;

c¢) Té€ béjné kujdes né administrimin e dosjeve zyrtare né vende jasht€ ambjenteve zyrtare;

¢) Té€ pérdorin kohén e punés né€ ményré efektive pér realizimin e detyrave zyrtare. Kjo kohé nuk
pérdoret pér asnjé qéllim tjetér, pérvecse kur pérdorimi i saj pér géllime t€ tjera Eshté i
autorizuar zyrtarisht.

2. Veshja dhe paraqitja e prokuroréve duhet té jené formale dhe serioze, pér tu pérfag€suar sa
mé denjésisht, si gjaté kryerjes s€ detyrés dhe né jetén e pérditshme. N& ményré té€ vecanté, gjaté
orarit zyrtar, jané t& papranueshme mbajtja e vjeshjeve té papérshtatshme®;

3. Prokurorét nuk pérdorin substanca q€ ndikojné né gjendjen e tij, t€ cilat nuk jané rekomanduar
nga mjeku. Ata gjaté orarit zyrtar dhe ushtrimit t€ detyrés nuk duhet t¢ konsumojné dhe nuk
duhet t€ jet€ nén efektin e alkoolit apo substancave g€ ndikojné€ gjendjen e tyre mendore dhe
emocionale.

4. Prokurorét nuk duhet té frekuentojé ambiente apo lokale t€ papérshtatshme dhe nuk duhet té
pérdorin apo hedhin t€ dhena né rrjetet sociale elektronike (facebook, twiter, instagram, etj), t&
cilat démtojné imazhin e tyre si prokuror.

5. Prokurorét duhet t€ respektojné ligjet dhe t’u binden né ¢do kohé akteve t€ organeve
ligjzbatuese.

* Shih, veshtje t€ papérshtatshme konsiderohen: kostumet sportive, pantallonat e shkurtra, minifundet, xhinset,
atletet, veshjet me slogane, te zbardhura, te grisura, te ngushta, te pista, transaparente dhe/ose provokative.

PJESA E KATERT
KONFLIKTI INTERESAVE DHE VEPRIMTARITE E JASHTME

Neni 11
Ndalime té pérfitimeve dhe konflikti i interesave

1. Prokurorét nuk duhet qé:

a) Té€ pérdorin detyrén e tyre, pér té pérfituar privilegje pér vete ose pér persona té tjeré;

b) T€ marrin vendime proceduriale/profesionale té ndikuar nga preferenca politike ose interesa
financiare té tij, t& familjes s€ tij, t&€ miqve apo personave t€ treté, apo bazuar né€ ndikimin qé
mund té ken€ ndonj€ organizaté apo grup té cilit prokurori i pérket;

c) Té€ kérkojné ose t€ marrin, né ményré t€ drejtpérdre;jté a t& térthorté, dhurata, favore, premtime
ose trajtime preferenciale, t€ cilat i jepen pér shkak té pozicionit té€ tij, nga njé individ, person
fizik ose juridik privat. Pérjashtohen vetém rastet e pércaktuara me akte t€ organeve kompetente,
té cilat lejojn€ pranimin e dhuratave apo trajtimeve preferenciale pér arsye protokollare;

¢) Té lejojné qé emri dhe reputacioni i tyre t&€ pérdoren nga té tjerét me qéllim pérfitime t&
padrejta.

2. Prokurori mé i larté nuk duhet t€ pranojé shérbime apo dhurata nga prokuroré apo punonjés né
varési té tij.

3. Prokurori g€ ka béré kérkes€¢ pér ngritje né detyré, transferim apo njé€ pozicion tjetér, nuk
duhet t€ ushtrojé asnjé lloj ndikimi tek personat qé€ jané t&€ pérfshiré né€ vlerésimin, shqyrtimin
apo vendimarrjen lidhur me kété kérkesé.

4. Prokurori duhet t& zbatojé detyrimet e ligjit nr.9367, daté 7.4.2005 “Pér parandalimin e
konfliktit t€ interesave né ushtrimin e funksioneve publike” (i ndryshuar).

Neni 12
Veprimtarité e jashtme

1. Kryerja e veprimtarive t€ jashtme né€ pérputhje me nenin 39 pika 2 té ligjit nr.8737, daté
12.02.2001 “Pér organizimin dhe funksionimin e Prokuroris€ né¢ Republikén e Shqipéris€” (i
ndryshuar), éshté e lejueshme kur ato veprimtari nuk pengojné kryerjen e detyrés dhe nuk
cénojné pavarésiné ose paanésiné e prokuroréve.

2. Prokurori duhet né€ ¢do rast t€ njoftojé drejtuesin e prokurorisé dhe Prokurorin e Pérgjithshém
pér angazhimin e tij né€ kéto veprimtari dhe t&€ marré paraprakisht miratimin e tyre.

KREU II
MARREDHENIET INSTITUCIONALE DHE NDERINSTITUCIONALE

Neni 13
Marrédhéniet epror-vartés, marrédhéniet me kolegét dhe administratén

1. N& pérputhje me organizimin dhe funksionimin e prokurorisé si organ i centralizuar dhe né
respektim t€ shkallés sé hierarkis€ né prokurori, marrédhéniet epror-vartés ndérmjet
prokuroréve, do té sigurojné bashképunim maksimal pér t€ arritur rezultatin mé t€ miré né
miréadministrimin e drejtésis€. Né kéto marrédhénie duhet gé:

a) Prokurorét t€ udhéhigen nga respekti, pérkushtimi, transparenca, serioziteti, mirésjellja e
ndershmeéria pér zbatimin me pérpikméri t€ urdhérave e udhézimeve t€ ligjshme té€ prokurorit mé
té larté;

b) Prokurorét mé t&€ larté t€ respektojné t&€ drejtat dhe dinjitetin e prokurorve mé t€ ulét, t’i
vlerésojné né kryerjen e detyrave, t’i ndihmojné né véshtirésité qé ata kané né ushtrimin e
funksioneve dhe detyrave t€ ngarkuara dhe t€ bashk&punojné me to né interes té rritjes sé
efektivitetit dhe ligjshmérisé né veprimtaring institucionale t&€ prokurorisg.

2. Né marrédhénie me kolegét prokurorét duhet gé:

a) T¢ déshmojné respekt dhe nuk flasin apo veprojné n€ ményra té€ tilla qé prekin dinjitetin dhe
personalitetin e té tjeréve;

b) T€ bashképunojné dhe ndajné eksperiencat e tyre, por pa ndikuar né€ vendimarrjen e kolegut
né raste konkrete;

c) Té mos ndérmarrin veprime pér t€ ndikuar tek ndonjé prej kolegeve pér té
shkelur rregullat e pércaktuara né kété Kod.

3. N€ marrédhénie me vartésit dhe administratén prokurorét duhet qé:

a) T& sillen me respekt, konsideraté dhe drejtési;

b) T€ bashképunojné me ta dhe tu japin informacion apo akses né t€ dhéna né ményré qé té
realizojné detyrat e caktuara;

c¢) T¢€ bashképunojné dhe ndihmojné né rritjen e tyre profesionale;

¢) T€ mos ndikojné apo ushtrojné presion mbi ta pér t’i detyruar t€ kryejné€ veprime qé pérb&jné
mospérmbushje té rregullt t€ detyrés.

Neni 14
Marrédhéniet me subjektet e procedimit penal

1. N&é marrédhénie me gjyqtarét, prokurorét duhet qé:

a) Né pérfag€simin e ¢éshtjeve apo akuzés né gjykaté, t€ zbatojn€ me korrektési dhe pérpikméri
té gjitha detyrat dhe t€ drejtat q€ parashikon legjislacioni né fushén penale, duke mos kryer
veprime e sjellje t& papérshtatshme, g€ ulin dinjitetin e figur€s sé tyre para publikut;

b) Té respektojné pavarésiné dhe paanshmériné e gjyqtaréve, pavarésisht bindjes sé tyre, duke
mos véné né dyshim vendimet e tyre dhe duke urdhéruar ekzekutimin e vendimeve gjyqésore,
me pérjashtim té rasteve kur ushtrojné t€ drejtén e ankimit né pérputhje me ligjin;

c) Té jené objektiv dhe korrekt gjaté procedurés gjyqésore dhe t€ ndihmojné né
miréadministrimin e drejtésis€ nga gjykata;

¢) Té respektojné oraret e seancave dhe té b&jné kérkesa ligjore pér t€ mundésuar qé té sigurohet
e drejta pér t’u gjykuar brenda njé€ afati t€ arsyeshém;

2. Né marrédhénie me policing gjyqésore, prokurorét duhet gé:

a) T€ nxisin bashképunimin e duhur dhe funksional;

b) Té€ krijojné marrédhénie korrekte t€ bazuar né besim dhe reciprocitet;

c) Té shkémbejné reciprokisht pérvojén dhe njohurité€ e tyre ligjore me oficerét dhe agjentét e
Policisé Gjyqgésore;

¢) T€ jepin urdhéra dhe udhézime t€ qarta, si dhe t€ drejtojné, ndihmojné dhe kontrollojné
veprimtariné e tyre g€ t€ arrihet ndjekje penale efikase;

d) T€ sigurojné transparencé, por pa démtuar hetimin;

3. N€ marrédhénie me té akuzuarit, t&¢ démtuarit dhe déshmitarét, prokurorét duhet gé:

a) Té€ zbatojné detyrat e tyre me drejtési, paanshméri, objektivitet dhe efikasitet;

b) Té respektojné dinjitetin dhe personalitetin e njeriut;

c) Té drejtojné hetimet né kérkim té sé vértetés, duke administruar edhe provat né favor té
pandehurit dhe duke mos lejuar, me dijeniné e tij, pérdorimin e provave t€ mbledhura né ményré
té paligjshme;

¢) T€ sigurojné asistencé ligjore dhe/ose sociale, n€ pérputhje me kérkesat ligjore né ¢éshtje
konkrete;
d) Ti sigurojné kétyre subjekteve informacionin e duhur lidhur me statusin e tyre, duke
shmangur dhénien e mendimeve personale ose deklarata lidhur me ményrén e pérfundimit t&
cEshtjes.

Neni 15
Marrédhéniet me institucionet dhe organizatat

1. Né marrédhénie me institucionet dhe organizatat kombétare e ndérkombétare, prokurorét
duhet gé:

a) T€ bashképunojné me profesionaliz€ém, duke respektuar kompetencat dhe pavarésin€ e ¢do
institucioni. Marré€dhéniet t€ bazohen né principet e bashképunimit, mosdiskriminimit, respektit
dhe besimit reciprok, si dhe t&€ zbatimit t€ kérkesave ligjore;

b) T€ bashképunojné me autoritetet gjyqésore ndérkombétare, duke respektuar t& drejtat e
njeriut, dokumentat ndérkombétaré t& miratuara dhe legjislacionin vendas e t€ huaj, si dhe duke
shmangur vonesat e panevojshme.

Neni 16
Liria e té shprehurit dhe marrédhéniet me median

1. Prokurorét duhet qé:

a) T€ ushtrojné t€ drejtén e tyre pér t’u shprehur vet€ém né pérputhje me dinjitetin e detyrés sé
tyre;

b) Té mos béjné deklarata publike ose vérejtje g€ démtojné autoritetin e prokurorisé ose krijojné
dyshime mbi paanésiné e saj;

c¢) T€ mos bé&jné publike ose tu japin personave t€ treté t€ dhéna q€ mund t€ démtojné c¢éshtjen
né hetim apo né€ gjykim, si dhe té dhéna me karakter konfidencial ose t€ rezervuar;

¢) T€ mos béjné deklarata ose t€ japin mendime pér veprimtarin€ e organeve té tjera.

2. Prokurori, jep njoftime lidhur me aktivitetin e tij, brenda kufijve té lejuar nga ligji procedurial
penal dhe aktet nénligjore té Prokurorit t& Pérgjithshém qé rregullojné marrédhéniet me median.

KREU III
SHKELJA E RREGULLAVE DHE KONTROLLI I ZBATIMIT TYRE

Neni 17
Shkelja e Rregullave

1. Shkelja e Rregullave, kur nuk pérbén vepér penale, pérbén shkak pér fillimin e procedimit
disiplinor.

2. Veprime qé diskreditojné réndé figurén e prokurorit’, pérbéjné shkeljet e Regullave, t&
parashikuara né: nenin 4, pika 1, germat “b”, “c”, “d”, “e”; nenin 5, pika 1, germat “a”, “¢”;
nenin 7, pika 1, germat “d”, “dh”, “€”; nenin 8, pika 1, germa “d”; nenin 10, pika 1, germat “a”,
“b” dhe pikat 2, 3 e 4; nenin 11, pika 1, germat “a”, “b”, “c”, “¢” dhe pika 2; nenin 13, pika 3

@ 9, TP

germa “¢”’; nenin 14, pika 1, germa “a”; nenin 16, pika 1, germat “b”, “c”; si dhe akte e sjellje té

3 Shih, -nenin 149/2 t&¢ Kushtetutés dhe nenin 32/d t& ligjit nr.8737, daté 12.02.2001 “Pér organizimin dhe
funksionimin e prokurorisé né Republikén e Shqipérisé”, q€ parashikojné shprehjen: “akte e sjellje (veprime) qé
diskreditojné réndé pozitén dhe figurén e prokurorit”. - Gjykata Kushtetuese, né interpretim té késaj shprehje:

- né vendimin nr.75/2002 ka theksuar se: “...ato jané té lidhura me sjelljet e parregullta e té padenja qé kéta
funksionaré ... kryejné jo vetém gjaté ushtrimit té detyrés dhe pér shkak té saj, por edhe jashté detyrés, me abuzimin
apo dhunimin qé ata i béjné besimit publik dhe qé lidhen kryesisht me démet qé ata i sjellin shoqérisé dhe shtetit.
Aktet dhe sjelljet e padenja qé ata kryejné duhet té jené aq serioze, té kené diskredituar aq réndé figurén dhe
pozitén e ... prokurorit dhe té kené ulur dinjitetin e organit qé pérfagésojné..”.

tjera né shkelje t€ Rregullave, q€ rast pas rastit vlerésohen se kané diskredituar réndé€ pozitén
dhe figurén e prokurorit.

3. Né rastet kur veprimet dhe sjelljet e prokurorit vlerésohen se kané efekte t€ ngjashém me
Rregullat, edhe nése atonuk jané parashikuar shprehimisht, konsiderohen shkelje t€ Rregullave.

Neni 18
Kontrolli i zbatimit té Rregullave

1. Pér zbatimin e Rregullave ngarkohen gjithé prokurorét dhe drejtuesit e Prokurorive té té gjithé
nivele.

2. Pér t€ ndjekur dhe kontrolluar zbatimin e Rregullave ngarkohet prokurori-Inspektor i Etikés
né pérbérje t& Drejtorisé s€ Inspektimit dhe Burimeve Njerézore té Prokuroris€ sé Pérgjithshme.
Ai mund té€ kryejé dhe detyra t€ tjera n€ pérbérje t€ késaj drejtorie.

Neni 19
Inspektori i Etikés dhe procedura e ndjekur prej tij

1. Inspektor i Etik&s, caktohet me urdhér t€ Prokurorit t&€ Pérgjithshém, njé nga prokurorét e
Prokuroris€ s€ Pérgjithshme.

2. Inspektori i1 Etikés, kryesisht ose brenda 10 dit€sh nga marrja dijeni pér shkelje t&€ Rregullave
nga prokurori, fillon procedurén e verifikimeve pér té vertetuar nése ka patur ose jo shkelje t&
tilla.

3. Cdo punonjés i prokurorisé qé€ ka dijeni mbi shkelje t€ Rregullave, duhet té bashképunojé me
Inspektorin e Etikés, duke dhéné deklarata t€ vérteta dhe t€ plota dhe duke treguar ekzistencén e
rrethanave dhe vendndodhjen e provave.

4. Inspektori i Etikés, informon Prokurorin ¢ Pérgjithshém, pér rezultatet ¢ verifikimeve dhe i
rekomandon sipas rastit, regjistrimin e procedimit penal, fillimin e procedimit disiplinor apo
organizimin e trajnimeve t€ posagme. Njé kopje e kétij informacioni i njoftohet prokurorit té
interesuar.

5. Inspektori i Etikés njihet me aktin e vlerésimit t& prokurorit dhe bashkérendon me drejtuesit e
Prokurorive, drejtuesin e Drejtoris€é s€ Inspektimit dhe Burimeve Njerézore dhe Késhillin e
Prokuroris€, pér ¢éshtje t€ vlerésimit t€ disiplinés n€ puné t€ prokuroréve.

Neni 20
Bashképunimi me Inspektorin e Etikés

1. Prokurori raporton me shkrim tek Inspektori i Etikés, pér shkelje t&€ Rregullave nga eprorét,
kolegét apo vartésit, pasi t’i keté sugjeruar dhe 1€né kohé t€ arsyeshme, por jo mé shumé se
dhjeté dité, pér raportimin nga ai veté t€ shkeljes.

2. Prokurori, i cili €shté i pasigurt nése njé sjellje e caktuar pérbén shkelje t€ Rregullave, mund
té njoftoj€ Inspektorin e Etikés rreth t& gjitha fakteve dhe rrethanave né lidhje me situatén dhe té
kérkoj mendim prej tij. Inspektori 1 Etikés 1 pérgjigjet menjéheré me shkrim.

3. Prokurori g€ ka marré pérgjigje mé shkrim nga Inspektori i Etikés, pasi i ka dhéné atij té
gjitha faktet qé lidhen me shkeljen e Rregullave dhe ka ndjekur késhillat e tij, Eshté subjekt i
procedimit disiplinor, pérvegse kur shkelja pérbén vepér penale.

KREU IV
DISPOZITA PERFUNDIMTARE

Neni 21
Azhornimi i Rregullave

1. Rregullat i nénshtrohen rishikimit t€ vazhdueshém dhe mund t&€ ndryshohet né ¢do kohé sipas
dispozitave pérkatése t€ ndryshuara t€ Kodit t€ Procedurés Penale dhe akteve normative té

mbéshtetur né té.
2. Ndryshimet dhe/ose shtesat béhen pasi jepet mendim pér miratim nga Késhilli i Prokurorisé.

(Cdo ndryshim 1 béré nuk ka fuqi prapavepruese.

Neni 22
Njoftimi

1. Rregullat, kundrejt nénshkrimit pér marrjen dijeni, duhet t’u njoftohen:

a) Magjistratéve, kandidat pér prokuror® gjaté kryerjes sé stazhit profesional né prokurori;

b) Prokurorit, n€ momentin e emérimit me Dekret t€ Presidentit;

c) Té gjithé prokuroréve dhe oficeréve apo agjentéve t€ Policisé Gjyqésore t€ pérfshiré né
prokurori;

¢) Prokurorét duhet t€ njoftohen edhe pér ¢do ndryshim ose shtesé t€ kétyre Rregullave.

Neni 23
Miratimi dhe hyrja né fuqi

1. Rregullat u miratuan, pas diskutimit t€ gjéré me prokurorét e t€ gjithé niveleve dhe pasi u dha
pélgimi/mendimi pér miratim nga Ké&shilli i Prokurorisé.
2. Rregullat hyjné né fuqi menjéheré.

6 Shih, nenin 23 t& ligjit nr.8737, daté 12.02.2001 “Pér organizimin dhe funksionimin e prokurorisé né Republikén e

Shqipérisé”.

